WEBER
SENTENZA TAL-QORTI TAL-GUSTIZZJA (It-Tielet Awla)
20 ta’ Novembru 2008 *

Fil-Kawza C-1/07,

li ghandha bhala suggett talba ghal decizjoni preliminari skont I-Artikolu 234 KE,
imressqa mil-Landgericht Siegen (il-Germanja), permezz ta’ decizjoni tad-
29 ta’ Novembru 2006, li waslet quddiem il-Qorti tal-Gustizzja fit-3 ta’ Jannar 2007,
fil-kuntest tal-proceduri kriminali kontra

Frank Weber,

IL-QORTI TAL-GUSTIZZJA (It-Tielet Awla),

komposta minn A. Rosas (Relatur), President tal-Awla, J. Klu¢ka, U. Lohmus, P. Lindh u
A. Arabadjiev, Imhallfin,

Avukat Generali: Y. Bot,
Registratur: R. Grass,

* Lingwa tal-kawza: il-Germaniz.

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghal F. Weber, minn W. Siftel, Rechtsanwalt,

— ghall-Gvern Taljan, minn I. M. Braguglia, bhala agent, assistit minn S. Fiorentino,
avvocato dello Stato,

— ghall-Gvern Portugiz, minn L. Inez Fernandes, bhala agent,

— ghall-Kummissjoni tal-Komunitajiet Ewropej, minn G. Braun u N. Yerrell, bhala
agenti,

wara li semghet il-konkluzjonijiet tal-Avukat Generali, ipprezentati fis-seduta tas-
17 ta’ Lulju 2008,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tad-Direttiva tal-
Kunsill 91/439/KEE, tad-29 ta’ Lulju 1991, dwar il-licenzji tas-sewqan (GU L 237, p. 1),
kif emendata bir-Regolament (KE) Nru 1882/2003 tal-Parlament Ewropew u tal-
Kunsill, tad-29 ta’ Settembru 2003 (GU L 284, p. 1, iktar ’il quddiem id-“Direttiva
91/439”).

Din it-talba giet ipprezentata fil-kuntest ta’ proceduri kriminali mibdija kontra
E. Weber ghaliex fis-6 ta’ Jannar 2006 saq karozza fit-territorju Germaniz minghajr ma
kellu licenzja tas-sewqan mehtiega ghal dan il-ghan.

Il-kuntest guridiku

ll-legizlazzjoni Komunitarja

Skont l-ewwel premessa tad-Direttiva 91/439:

“[...] ghall-ghan tal-politika komuni tat-trasport, u bhala kontribuzzjoni sabiex titjieb
is-sigurta tat-traffiku fit-toroq, kif ukoll sabiex jehfief il-moviment tan-nies li jmorru
joqoghdu fi Stat Membru iehor ghajr dak li fih ikunu ghaddew minn test tas-sewqan,
jixraq illi ghandu jkun hemm mudell Komunitarju tal-licenzja tas-sewqan nazzjonali li
tkun rikonoxxuta reciprokament mill-Istati Membri minghajr 1-ebda obbligu li jigu
mibdula I-licenzji”.

Ir-raba’ premessa ta’ din id-direttiva tipprovdi:

“[...] ghar-ragunijiet tas-sigurta fuq it-triq, ghandhom jigu stabbiliti 1-htigiet minimi
ghall-hrug ta’ licenzja tas-sewqan”.

L-ahhar premessa tad-Direttiva 91/439 tipprovdi:

“[...] ghar-ragunijiet konnessi mas-sigurta fuq it-triq u mat-traffiku, 1-Istati Membri
ghandhom ikunu kapaci li japplikaw id-dispozizzjonijiet nazzjonali taghhom meta
jirtiraw, jissospendu u jikkancellaw il-licenzji tas-sewqan lill-possessuri kollha ta’
licenzja tas-sewqan wara li jkun kisbu r-residenza normali fit-territorju taghhom”.

L-Artikolu 1(2) tal-imsemmija direttiva jipprovdi:

“Il-licenzji tas-sewqan mahruga mill-Istati Membri ghandhom ikunu rrikonoxxuti
reciprokament.”

L-Artikolu 7(1)(a) u (b) tad-Direttiva 91/439 jissuggetta l-hrug tal-licenzja tas-sewqan
ghall-kundizzjonijiet segwenti:

“a) li jkunu ghaddew mit-test tal-hiliet u l-imgiba u test tat-teorija u li jilhqu
l-istandards medici, skond id-dispozizzjonijiet ta’ 1-Annessi II u III;

b) li ghandhom ir-residenza normali taghhom fit-territorju ta’ 1-Istat Membru li
johrog il-licenzja, jew jistghu jipproducu xhieda illi kienu ilhom jistudjaw fih ghal
mill-inqas sitt xhur.”

Skont 1-Artikolu 7(5) tad-Direttiva 91/439:

“L-ebda persuna ma jista’ jkollha licenzja tas-sewqan minn iktar minn Stat Membru
wiehed.”

L-Artikolu 8(2) u l-ewwel subparagrafu tal-Artikolu 8(4), ta’ din id-direttiva jipprovdu:

“2. Bla hsara ghat-tharis tal-principju tat-territorjalita tal-ligijiet kriminali u tal-
pulizija, 1-Istati Membri tar-residenza normali jistghu japplikaw id-dispozizzjonijiet
nazzjonali taghhom dwar ir-restrizzjoni, is-sospensjoni, l-irtirar jew it-thassir tad-dritt
tas-sewqan fuq il-possessur ta’ licenzja tas-sewqan mahruga minn Stat Membru iehor
u, jekk mehtieg, jibdlu I-licenzja b’dan il-ghan.

4. Stat Membru jista' jirrifjuta li jirrikonoxxi l-validita ta’ kull licenzja tas-sewqan
mahruga minn Stat Membru iehor lill-persuna li tkun, fit-territorju ta’ 1-Istat ta’ qabel,
bla hsara [suggetta] ghal wahda mill-mizuri riferiti fil-paragrafu 2.”

1l-legizlazzjoni nazzjonali

L-Artikolu 3(1) u (2) tal-Ligi dwar it-traffiku fit-toroq (Straflenverkehrsgesetz), fil-
verzjoni taghha applikabbli ghall-kawza principali (BGBL 2006 I, p. 1958, iktar il
quddiem is-“StVG”), jipprovdi:

“1. Jekk persuna ma tkunx kapaci ssuq vettura, l-awtorita responsabbli ghall-hrug tal-
licenzja tas-sewqan hija obbligata tirtiralha I-licenzja. Fil-kaz ta’ licenzja tas-sewqan
barranija, l-irtirar — ghalkemm isir fuq il-bazi ta’ dispozizzjonijiet ohrajn — ikun
ekwivalenti ghal telf tad-dritt li I-licenzja tas-sewqan tintuza fil-Germanja. L-Artikolu 2
(7) u (8) japplika mutatis mutandis.

2. L-awtorizzazzjoni tas-sewqan tiskadi mal-irtirar tal-licenzja. Fil-kaz ta’ licenzja tas-
sewqan barranija, l-irtirar jittermina d-dritt tas-sewqan fit-territorju nazzjonali [...]”

L-Artikolu 21(1) tas-StVG jipprovdi:

“(1) Huwa punibbli b’piena ta’ prigunerija sa sena jew ta’ multa, kull min

1. isuq vettura minghajr licenzja tas-sewqan mehtiega ghal dan il-ghan jew li jkun gie
pprojbit milli jsuq vettura skont 1-Artikolu 44 tal-kodi¢i kriminali jew 1-Artikolu 25
tal-ligi prezenti.”

Skont I-Artikolu 28(1), (4) u (5) tar-Regolament dwar l-access ta’ persuni ghas-sewgan
fit-toroq (regolament dwar il-licenzji tas-sewqan) [Verordnung tiber die Zulassung von
Personen zum Straflenverkehr (Fahrerlaubnis-Verordnung], tat-18 ta’ Awwissu 1998
(BGBL. 1998 1, p. 2214, iktar ’il quddiem il-“FeV”), fil-verzjoni tieghu li jirrizulta mir-
Regolament tal-14 ta’ Gunju 2006 (BGBL. 2006 I, p. 1329):

“(1) Il-possessuri ta’ licenzja tas-sewqan valida tal-[Unjoni Ewropea] jew taz-[Zona
Ekonomika Ewropea (iktar ’il quddiem iz-ZEE’)] li jkollhom ir-residenza normali
taghhom fis-sens tal-Artikolu 7(1) jew (2) fil-Germanja huma awtorizzati — minghajr
hsara ghar-restrizzjoni prevista fil-paragrafi 2 sa 4 — isuqu vetturi f’dan il-pajjiz fil-
limitu tad-drittijiet li huma ghandhom. Il-kundizzjonijiet marbuta mal-licenzji tas-
sewqan ta’ pajjizi ohra huma rrispettati wkoll fil-Germanja. Ghajr dispozizzjonijiet
kuntrarji, id-dispozizzjonijiet ta’ dan ir-regolament japplikaw ghal dawn il-licenzji tas-
sewqan.

(4) L-awtorizzazzjoni prevista fil-paragrafu 1 ma tapplikax ghall-possessuri ta’ licenzja
tas-sewqan tal-[Unjoni] jew taz-ZEE,

3. li l-licenzja tas-sewqan taghhom tkun giet suggetta, fil-Germanja, ghal mizura ta’
rtirar provvizorju jew definittiv minn qorti, jew ghal mizura ta’ rtirar ezegwibbli
b’mod immedjat jew definittiv mehuda minn awtorita amministrattiva, li I-licenzja
tas-sewqan tkun giet michuda lilhom b’decizjoni definittiva jew li l-licenzja tas-
sewqan taghhom ma tkunx giet irtirata biss minhabba li jkunu rrinunzjaw ghaliha
fil-frattemp, [...]

(5) Id-dritt tal-uzu ta’ licenzja tas-sewqan tal-[Unjoni] jew taz-ZEE fil-Germanja wara
li tittiehed wahda mid-decizjonijiet imsemmija fil-punti 3 u 4 tal-paragrafu 4, jinghata,
wara li tkun saret applikazzjoni ghalih, meta r-ragunijiet li jkunu ggustifikaw l-irtirar ta’
jew il-projbizzjoni li ssir applikazzjoni ghad-dritt tas-sewqan ma jkunux ghadhom
ezistenti. [...]”

L-Artikolu 46(1) tal-FeV jipprovdi:

“L-awtorita mahtura sabiex tohrog il-licenzja tas-sewqan ghandha tirtira d-dritt tas-
sewqan jekk jirrizulta li 1-possessur ta’ licenzja tas-sewqan m’ghandux il-kapacita li jsuq
vetturi. Dan japplika b’mod partikolari fil-kaz ta’ mard jew inkapacita skont I-Annessi 4,
5u 6, jew fil-kaz ta’ ksur serju jew ripetut ta’ dispozizzjonijiet li jirregolaw it-traffiku fit-
toroq jew tal-ligi kriminali, li jeskludu I-hila tas-sewqan ta’ vettura.”

L-Artikolu 46(5) tal-FeV jipprovdi:

“L-awtorizzazzjoni tas-sewqan tiskadi mal-irtirar tal-licenzja. Fil-kaz ta’ licenzja tas-
sewqan barranija, l-irtirar tittermina d-dritt tas-sewqan fit-territorju nazzjonali.”

Il-kawza princ¢ipali u d-domanda preliminari

Fit-18 ta’ Settembru 2004, gie kkonstatat li F. Weber, cittadin Germaniz residenti 1-
Germanja, kien qed isuq karozza taht l-effett ta’ sustanzi intossikanti (kannabis u
amfetamini). Dan ir-reat gie ppenalizzat permezz ta’ multa kif ukoll permezz ta’
sospensjoni tal-licenzja tas-sewqan Germaniza tieghu ghal terminu ta’ xahar, permezz
ta’ decizjoni amministrattiva tal-Kreis Siegen-Wittgenstein tas-17 ta’ Novembru 2004,
li saret definittiva fl-4 ta’ Dicembru 2004.

Fit-18 ta’ Novembru 2004, F. Weber kiseb mill-awtoritajiet tal-muni¢ipalita ta’ Karlovy
Vary (Repubblika Ceka), il-hrug ta’ licenzja tas-sewqan tal-vetturi tal-kategoriji A1, A, B
u AM, b’validita ta’ ghaxar snin. Il-licenzja kienet tindika d-data li fiha kien sar 1-ezami
tas-sewqan, f’dan il-kaz is-16 ta’ Novembru 2004.

Fis-7 ta’ Jannar 2005, F. Weber gie infurmat permezz ta’ ittra tal-Ordnungsamt tal-Kreis
Siegen-Wittgenstein li, fid-dawl tar-reat li sehh fit-18 ta’ Settembru 2004, infethet
procedura sabiex tigi vverifikata l-hila tieghu li jsuq. Fix-xahar ta’ Frar 2005, F. Weber
iddepozita l-licenzja tas-sewqan Germaniza tieghu mal-awtoritajiet amministrattivi.

B’decizjoni tas-17 ta’ Marzu 2005, li saret definittiva fis-6 ta’ April segwenti,
1-Ordnungsamt tal-Kreis Siegen-Wittgenstein irtirat, skont 1-Artikoli 3(1) tas-StVG,
u 46(1) tal-FeV, il-licenzja tas-sewqan Germaniza ta’ F. Weber, irtirar li ttermina d-dritt
tieghu li jsuq il-karozzi fil-Germanja skont 1-Artikolu 3(2) tas-StVG, u tat-tieni
sentenza tal-Artikolu 46(5) tal-FeV.

B’sentenza tal-Amtsgericht Siegen tat-22 ta’ Awwissu 2006, F. Weber instab hati, fuq
il-bazi tal-Artikolu 21 tas-StVG ta’ sewqan ta’ karozza minghajr licenzja tas-sewqan,
reat li kien gie kkonstatat waqt kontroll tal-pulizija li sehh fis-6 ta’ Jannar 2006.

E. Weber appella minn din is-sentenza quddiem il-Landgericht Siegen, sabiex jikseb
liberazzjoni mill-akkuza ghar-raguni li, peress li huwa kellu licenzja tas-sewqan Ceka,
huwa kellu d-dritt li jkompli jsuq il-karozzi skont il-prin¢ipju tar-rikonoxximent
reciproku tal-licenzji tas-sewqan mahruga fl-Istati Membri msemmija fl-Artikolu 1(2)
tad-Direttiva 91/439.

F'dawn i¢-cirkustanzi, il-Landgericht Siegen iddecidiet li tissospendi I-proceduri u li
taghmel lill-Qorti tal-Gustizzja d-domanda preliminari li gejja:

“Id-Direttiva [91/439] — Artikolu 1(2) flimkien mal-Artikolu 8(2) u (4) — ghandha tigi
interpretata fis-sens li tipprojbixxi li Stat Membru ma jirrikonoxxix fit-territorju tieghu
d-dritt ta’sewqan ezercitat b’'mod konformi ma’ licenzja tas-sewqan mahruga minn Stat
Membru iehor u, b’hekk, li jichad il-validita tal-imsemmija licenzja minhabba li
fl-ewwel Stat Membru l-awtorizzazzjoni li jsuq giet irtirata minghand id-detentur tal-
imsemmija licenzja wara li nghata fi Stat Membru iehor I-hekk imsejha ‘tieni’ licenzja
tas-sewqan tal-Unjoni Ewropea [...], jekk l-irtirar tal-awtorizzazzjoni tas-sewqan kien
ibbazat fuq incident/agir kolpuz li sehh qabel il-hrug tal-licenzja tas-sewqan mill-Istat
Membru l-iehor?”

Fuq id-domanda preliminari

Permezz tad-domanda taghha, il-qorti tar-rinviju essenzjalment tistagsi jekk 1-Arti-
koli 1(2) u 8(2) u (4) tad-Direttiva 91/439 ghandhom jigu interpretati fis-sens li huma
jipprojbixxu li Stat Membru jirrifjuta li jirrikonoxxi, fit-territorju tieghu, id-dritt ta’
sewqan lijirrizulta minn licenzja mahruga minn Stat Membru iehor, u b’hekk il-validita
ta’ din il-licenzja, meta d-detentur taghha jkun suggett, fl-ewwel Stat Membru, ghal
mizura ta’ rtirar tal-awtorizzazzjoni tas-sewqan adottata wara d-data tal-hrug tal-
imsemmija licenzja, izda li tippenalizza reat kkonstatat qabel din id-data.

F. Weber principalment isostni, billi jirreferi ghall-gurisprudenza tal-Qorti tal-
Gustizzja (digrieti tas-6 ta’ April 2006, Halbritter, C-227/05, u tat-28 ta’ Settembru
2006, Kremer, C-340/05), li Stat Membru jista, jekk mehtieg, jirrifjuta li jirrikonoxxi
l-licenzja tas-sewqan mahruga minn Stat Membru iehor biss fir-rigward ta’ agir li jkun
sehh wara dan il-hrug.

II-Gvern Taljan u I-Kummissjoni tal-Komunitajiet Ewropej min-naha l-ohra jikkunsi-
draw li, f’sitwazzjoni bhal dik fil-kawza principali, Stat Membru ghandu d-dritt li
jirrifjuta li jirrikonoxxi l-validita tal-licenzja tas-sewqan mahruga minn Stat Membru
iehor, anki meta dan ir-rifjut ikun motivat minn agir li jkun sehh qgabel id-data tal-hrug
tal-imsemmija licenzja.

[I-Gvern Portugiz jikkunsidra li I-Artikolu 8(2) u (4) tad-Direttiva 91/439 ghandu
specifikament bhala ghan li jipprevjeni r-riskji li jirrizultaw mill-agir ta’ persuni li,
peress li jkunu suggetti ghal mizura ta’ sospensjoni temporanja tal-licenzja tas-sewqan
taghhom fi Stat Membru, imorru fi Stat Membru iehor sabiex jiksbu t-tieni licenzja tas-
sewqan, filwaqt li jkunu ghaddejjin minn proceduri ta’ verifika tal-hila taghhom li jsuqu
li jistghu jwasslu ghall-irtirar tad-dritt tas-sewqan.

Ghandu jigi mfakkar li I-princ¢ipju generali tar-rikonoxximent reciproku tal-licenzji tas-
sewqan mahruga mill-Istati Membri, imsemmi fl-Artikolu 1(2) tad-Direttiva 91/439,
gie stabbilit partikolarment sabiex jiffacilita ¢-¢irkolazzjoni ta’ persuni li jistabbilixxu
ruhhom fi Stat Membru li ma jkunx dak li fih ikunu ghaddew minn ezami tas-sewqan
(ara, b'mod partikolari, is-sentenza tad-29 ta’ April 2004, Kapper, C-476/01, Gabra
p- I-5205, punt 71; tas-26 ta’ Gunju 2008, Wiedemann u Funk, C-329/06 u C-343/06,
Gabra p. 1-4635, punt 49, kif ukoll Zerche et, C-334/06 sa C-336/06, Gabra p. I-4691,
punt 46).

Skont gurisprudenza stabbilita, l-imsemmi Artikolu 1(2) jipprovdi ghar-rikonoxximent
reciproku, minghajr ebda formalita, ta’ licenzji tas-sewqan mahruga mill-Istati Membri.
Din id-dispozizzjoni timponi fuq l-Istati Membri obbligu ¢ar u pre¢iz, li ma jhalli ebda
margini ta’ diskrezzjoni fir-rigward tal-mizuri li ghandhom jigu adottati ghat-twettiq
tieghu (ara, f’dan is-sens, is-sentenza tad-29 ta’ Ottubru 1998, Awoyemi, C-230/97,
Gabra p. I-6781, punti 41 u 42; sentenzi ¢¢itati Kapper, punt 45; Wiedemann u Funk,
punt 50, kif ukoll Zerche et, punt 47).

Madankolluy, 1-Artikolu 8(2) u (4) tad-Direttiva 91/439 jippermetti lill-Istati Membri,
f’certi ¢irkustanzi u b'mod partikolari ghal ragunijiet ta’ sigurta ta¢-cirkulazzjoni fit-
toroq, li japplikaw id-dispozizzjonijiet nazzjonali taghhom dwar ir-restrizzjoni,
is-sospensjoni, l-irtirar u t-thassir tal-licenzja tas-sewqan fir-rigward ta’ kull possessur
ta’ licenzja li ghandu r-residenza normali tieghu fit-territorju taghhom u li jirrifjutaw li
jirrikonoxxu, fir-rigward ta’ persuna li tkun suggetta, f’dan it-territorju, ghal wahda
minn dawn il-mizuri, il-validita ta’ kwalunkwe licenzja tas-sewqan mahruga minn Stat
Membru iehor.

I1-Qorti tal-Gustizzja f’dan ir-rigward fakkret kemm-il darba li I-ewwel subparagrafu
tal-Artikolu 8(4) tad-Direttiva 91/439 jikkostitwixxi deroga mill-principju generali tar-
rikonoxximent reciproku tal-licenzji tas-sewqan u, minhabba f’hekk, ghandu jinghata
interpretazzjoni restrittiva (ara, b’'mod partikolari, is-sentenzi ¢citati Wiedemann u
Funk, punt 60, kif ukoll Zerche et, punt 57).

Mid-dettalji moghtija mill-qorti tar-rinviju jirrizulta li fid-data li fiha F. Weber kiseb
il-licenzja tas-sewqan Ceka tieghu, jigifieri t-18 ta’ Novembru 2004, huwa kien suggett
ghal miZura ta’ sospensjoni temporanja tal-licenzja tas-sewqan Germaniza tieghu, li giet
ordnata fis-17 ta’ Novembru 2004 ghal terminu ta’ xahar u li saret definittiva fl-
4 ta’ Dicembru 2004. Wara li kien kiseb il-licenzja tas-sewqan Ceka, huwa kien gie
suggett, fis-17 ta’ Marzu 2005, ghal mizura ta’ rtirar tal-awtorizzazzjoni tas-sewqan.
Barra minn hekk, huwa pacifiku li I-fatti li jiggustifikaw kemm il-mizura ta’ sospensjoni
temporanja kif ukoll il-mizura ta’ rtirar tal-awtorizzazzjoni tas-sewqan ta’ F. Weber gew
stabbiliti fit-18 ta’ Settembru 2004, jigifieri qabel id-data tal-hrug tal-imsemmija
licenzja tas-sewqan Ceka.

Ma jistax jigi kkunsidrat li d-Direttiva 91/439 timponi obbligu li tigi rikonoxxuta
l-validita ta’ licenzja tas-sewqan mahruga f’¢irkustanzi bhal dawn.

I1-Qorti tal-Gusitzzja ¢ertament kellha 1-okkazjoni tiddeciedi li Stat Membru jista’
jezercita s-setgha moghtija lilu mill-Artikolu 8(2) tad-Direttiva 91/439 li japplika fil-
konfront tad-detentur ta’ licenzja tas-sewqan mahruga minn Stat Membru iehor
id-dispozizzjonijiet tieghu stess dwar l-irtirar tal-awtorizzazzjoni tas-sewqan, b’mod
partikolari, biss minhabba l-agir tal-imsemmi detentur wara l-hrug ta’ din il-licenzja
(ara s-sentenzi c¢citati Wiedemann u Funk, punt 59, kif ukoll Zerche et, punt 56;
id-digrieti c¢itati Halbritter, punt 38, u Kremer, punt 35).

Madankolly, il-mizura ta’ rtirar ta’ licenzja tas-sewqan imposta fuq il-parti kkoné¢ernata
fil-kawza li wasslet ghad-digriet Kremer, ic¢itat, ma kinitx tinkludi mizura ta’
projbizzjoni milli tinkiseb licenzja gdida. Fil-kawzi li wasslu ghall-decizjonijiet 1-ohra
msemmija fil-punt precedenti, il-mizuri ta’ projbizzjoni temporanja milli tinkiseb
licenzja gdida li kienu gew ordnati flimkien mal-mizuri ta’ rtirar kienu waslu kollha fi
tmiem fid-data tal-hrug tal-licenzja.

Huwa fid-dawl ta’ dawn il-kunsiderazzjonijiet li 1-Qorti tal-Gustizzja ddecidiet li Stat
Membru jista’ juza s-setgha moghtija mill-Artikolu 8(2) tad-Direttiva 91/439 biss
minhabba agir tal-parti kkon¢ernata wara I-hrug tal-licenzja tas-sewqan mahruga minn
Stat Membru iehor. Fil-fatt, din id-dispozizzjoni ma tistax tippermetti lil Stat Membru
ta’ residenza abitwali li jirrifjuta li jirrikonoxxi l-licenzja tas-sewqan mahruga minn Stat
Membru iehor ghar-raguni biss li precedentement kienet giet irtirata l-licenzja
precedenti tad-detentur fl-ewwel Stat Membru (sentenzi ¢citati Wiedemann u Funk,
punt 66, kif ukoll Zerche et, punt 63).

Is-sitwazzjoni inkwistjoni fil-kawza principali hija differenti ghal kollox. Minn naha,
F. Weber kien suggett, meta kiseb il-licenzja tas-sewqan Ceka tieghu, ghal mizura
adottata mill-awtoritajiet kompetenti Germanizi ta’ sospensjoni temporanja tal-licenzja
tas-sewqan Germaniza tieghu. Min-naha l-ohra, wara l-hrug tal-licenzja tas-sewqan
Ceka tieghu, ittiechdet minflokha, mizura ta’ rtirar tal-awtorizzazzjoni tas-sewqan li
tipenalizza l-istess fatti bhal dawk li kienu ggustifikaw l-istess mizura ta’ sospensjoni
temporanja.

F’sitwazzjoni bhal din, is-setgha tal-awtoritajiet kompetenti kif ukoll tal-qrati ta’ Stat
Membru li jirrifjutaw li jirrikonoxxu l-validita ta’ licenzja tas-sewqan miksuba, fi Stat
Membru iehor, minn persuna li hija suggetta ghal mizura ta’ sospensjoni temporanja
tal-licenzja tas-sewqan taghha fl-ewwel Stat Membru ghandha tigi rikonoxxuta, fuq
il-bazi tad-dispozizzjonijiet tad-Direttiva 91/439, u b’'mod partikolari tal-Artikolu 8(4)
taghha, b’'mod assolut u definittiv meta l-mizura ta’ sospensjoni temporanja hija segwita
minn mizura ta’ rtirar tal-awtorizzazzjoni tas-sewqan li tippenalizza l-istess fatti (ara,
f’dan is-sens, id-digriet tat-3 ta’ Lulju 2008, Moginger, C-225/07, punt 41). Il-fatt li
l-mizura ta’ rtirar tal-awtorizzazzjoni tas-sewqan hija ordnata wara d-data tal-hrug tal-
licenzja tas-sewqan il-gdida huwa f’dan ir-rigward irrilevanti, peress li 1-motivi li
jiggustifikaw mizura bhal din kienu jezistu f’din id-data (ara, a contrario, is-sentenza
Kapper, iccitata, punt 74).

Kull interpretazzjoni ohra tnehhi l-effettivita tas-setgha ta’ Stat Membru, prevista
fl-ewwel subparagrafu tal-Artikolu 8(4) tad-Direttiva 91/439, li jirrifjuta li jirrikonoxxi

l-validita ta’ licenzja tas-sewqan miksuba fi Stat Membru iehor minn persuna li hija
suggetta, fit-territorju tieghu, ghal mizura ta’ rtirar tal-awtorizzazzjoni tas-sewqan.

Fil-fatt, hekk kif sostna I-Avukat Generali fil-punt 42 tal-konkluzjonijiet tieghu, I-Istat
Membru li fit-territorju tieghu sehh reat huwa l-uniku li ghandu l-kompetenza li
jippenalizza r-reat billi, jekk mehtieg, jiehu mizura ta’ rtirar tal-licenzja tas-sewqan jew
ta’ rtirar tal-awtorizzazzjoni tas-sewqan, flimkien jew le ma’ perijodu ta’ projbizzjoni li
tintalab licenzja gdida.

Issa, li kieku jigi impost fuq Stat Membru l-obbligu li jirrikonoxxi 1-validita tal-licenzja
tas-sewqan mahruga minn Stat Membru iehor ghar-raguni li d-detentur ta’ din
il-licenzja ma wettaq l-ebda reat fit-territorju tal-ewwel Stat Membru wara dan il-hrug,
meta huwa suggett ghal mizura ta’ rtirar tal-awtorizzazzjoni tas-sewqan li tkun ghadha
valida u li tkun iggustifikata minn fatti precedenti ghal dan il-hrug, dan iwassal biex
iheggeg lill-awturi ta’ reati li jistghu jkunu suggetti ghal mizura bhal din ta’ rtirar biex
minnufih imorru fi Stat Membru iehor sabiex jigu eliminati l-konsegwenzi
amministrattivi jew kriminali tal-imsemmija reati u finalment ixejjen il-fidu¢ja li
fugha hija bbazata s-sistema ta’ rikonoxximent reciproku tal-licenzji tas-sewqan.

Minbarra dan, hekk kif enfasizzat il-Kummissjoni fin-nota ta’ osservazzjonijiet taghha,
ir-rikonoxximent, f’sitwazzjoni bhal dik fil-kawza princ¢ipali, tal-validita tal-licenzja tas-
sewqan mahruga favur F. Weber mill-awtoritajiet Ceki, filwaqt li dan tal-ahhar kien, fid-
data tal-hrug ta’ din il-licenzja, ghadu detentur ta’ licenzja tas-sewqan Germaniza, imur
kontra kemm l-ghan tad-Direttiva 91/439 kif ukoll dak ipprovdut fl-Artikolu 7(5)
taghha fis-sens li, persuna ma jistax ikollha licenzja tas-sewqan minn iktar minn Stat
Membru wiehed.

Konsegwentement, ir-risposta li ghandha tinghata ghad-domanda maghmula hi li
1-Artikolu 1(2) u I-Artikolu 8(2) u (4) tad-Direttiva 91/439 ghandhom jigu interpretati
fis-sens li ma jipprojbixxux li Stat Membru jirrifjuta li jirrikonoxxi, fit-territorju tieghu,
id-dritt tas-sewqan li jirrizulta minn licenzja tas-sewqan mahruga fi Stat Membru iehor
favur persuna li hija suggetta, fit-territorju tal-ewwel Stat Membru, ghal mizura ta’ rtirar
tal-awtorizzazzjoni tas-sewqan, anki jekk dan l-irtirar gie ordnat wara l-hrug tal-

imsemmija licenzja, peress li din tal-ahhar inkisbet matul il-perijodu ta’ validita ta’
mizura ta’ sospensjoni tal-licenzja mahruga fl-ewwel Stat Membru u peress li kemm din
kif ukoll l-imsemmija mizura ta’ rtirar huma gustifikati minn motivi ezistenti fid-data
tal-hrug tat-tieni licenzja tas-sewqan.

Fugq l-ispejjez

Peress li l-procedura ghandha, fir-rigward tal-partijiet fil-kawza prin¢ipali, in-natura ta’
kwistjoni mqgajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti tal-
Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, il-Qorti tal-Gustizzja (It-Tielet Awla) taqta’ u tidde¢iedi:

L-Artikolu 1(2) u 1-Artikolu 8(2) u (4) tad-Direttiva tal-Kunsill 91/439/KEE, tad-
29 ta’ Lulju 1991, dwar il-licenzji tas-sewqan, kif emendata bir-Regolament (KE)
Nru 1882/2003 tal-Parlament Ewropew u tal-Kunsill, tad-29 ta’ Settembru 2003,
ghandhom jigu interpretati fis-sens li ma jipprojbixxux li Stat Membru jirrifjuta li
jirrikonoxxi, fit-territorju tieghu, id-dritt tas-sewqan li jirrizulta minn licenzja
tas-sewgan mahruga fi Stat Membru iehor favur persuna li hija suggetta, fit-
territorju tal-ewwel Stat Membru, ghal mizura ta’ rtirar tal-awtorizzazzjoni tas-
sewqan, anki jekk dan l-irtirar gie ordnat wara l-hrug tal-imsemmija licenzja,
peress li din tal-ahhar inkisbet matul il-perijodu ta’ validita ta’ mizura ta’
sospensjoni tal-licenzja mahruga fl-ewwel Stat Membru u peress li kemm din kif
ukoll 1-imsemmija mizura ta’ rtirar huma gustifikati minn motivi ezistenti fid-
data tal-hrug tat-tieni licenzja tas-sewqan.

Firem

